
Selain B2C, a lam maya juga 
membolehkan urusan antara peniaga 
dipermudah, misalnya melalui transaksi 
antara pern iagaan (B2B). Melalui 
leknologi alam maya, urusan jual 
beli antara pengeluar dengan agen, 
pesanan, nasi hat dan aduan dapat 
dilakukan dengan pantas, mudah 
dan tepat berbanding dengan kaedah 
konvensional. 

Perniagaan yang bergerak di alam 
maya dapat menjimatkan kos operasi 
peniaga, selain dapat meluaskan pasaran 
mereka. Hal ini demikian kerana alam 
maya tidak mengenal batasan sempadan 
dan masa. Barangan dapat dipasarkan 
ke seluruh dunia melalui alam maya 
tanpa melibatkan peningkatan kos 

operasi. Usaha penembusan pasaran 
antarabangsa tidak menjadi masalah 
yang besar lagi. 

Pasaran antarabangsa yang begitu luas 
sudah pasti memberikan pulangan yang 
besar kepada usahawan yang melabur. 
Fakta ini benar sekiranya pasaran e-niaga 
Amerika Syarikat (AS) dijadikan ukuran. 
Transaksi e-niaga runeit suku keempat 
2007 AS bernilai AS$41758 juta. Bagi 
sel u ru h tah u n 2007 pu la, e-n iaga ru neit AS 
bernilai lebih daripadaAS$160 bilion. Hal 
ini bermakna saiz pasaran industri e-niaga 
sangat besar dan harus diberi perhatian 
yang serius. Saiz ini berkembang setiap 
tahun memandangkan setiap tahun lebih 
banyak orang berupaya melayari Internet 
atau mengakses alam maya. 

Sungguhpun demikian, e-niaga di 
Malaysia masih belum raneak atau boleh 
disimpulkan belum matang lagi. Banyak 
syarikat di Malaysia mengembangkan 
sayap operasi mereka dalam e-niaga, 
tetapi belum lagi mendapat sambutan 
hangat daripada pengguna tempatan. 
Laporan statistik yang dikeluarkan oleh 
Suruhanjaya Multimedia dan Komunikasi 
melalui Tinjauan Penggunaan Internet 
lsi Rumah Malaysia 2006 menunjukkan 
hanya 11.4 peratus pengguna Internet 
di Malaysia yang menggunakan Internet 
untuk tujuan transaksi e-niaga. 

Jumlah belanja bagi setiap pengguna 
pula berada dalam lingkungan RM1500 
sahaja. Mengikut laporan tersebut, 
majoriti pengguna Internet di Malaysia 
menggunakannya untuk meneari 
maklumat dan berkomunikasi sahaja. 
Hanya 23.6 peratus pengguna Internet 
yang ditinjau menggunakan Internet 
untuk tujuan kewangan. Perkembangan 
yang sedemikian adalah tidak sihat bagi 
membina industri maya tempatan yang 
mampan. Faktor yang menyebabkan 
perkembangan negatif ini berlaku 
perlu dikenal pasti dan langkah yang 
relevan perlu diambil bagi membantu 
pertumbuhan e-niaga dan industri maya 
Malaysia. 

Ada beberapa faktor yang 
menyebabkan pengguna-pengguna di 
Malaysia masih kurang menggunakan 
alam maya untuk berbelanja. Antara 
faktor yang paling jelas termasuklah 
keterhadan penggunaan Internetdalam 
kalangan rakyat Malaysia. Berdasarkan 
Laporan Penggunaan Internet mengikut 
lsi Rumah 2006, pengguna Internet 
tertumpu di Lembah Kelang dan kawasan 
sekitarnya. Hal ini menyebabkan Selangor 
dan Kuala Lumpur mempunyai jumlah 
pengguna Internet yang terbanyak. 

Penggunaan di negeri lain adalah 
rendah, iaitu di bawah paras 10 peratus. 
Keterhadan ini merupakan satu 
kepineangan yang boleh mengganggu 
pertumbuhan e-niaga Malaysia. Tiadanya 
pengguna Internet yang banyak yang 
menandakan kurangnya sokongan 
domestik untuk pertumbuhan syarikat 
yang ingin melabur dalam kegiatan 
perniagaan yang berkaitan dengan alam 




